
VENDIM
nr. 351, daté 03/03/2015

“Pér disa rekomandime pér rritjen e konkurrencés né sektorin e komunikimeve

elektronike lidhur me brezin e frekuencave 1800 MHz pér sistemet
GSM/LTE/UMTS/WiIMAX”

Komisioni i Konkurrencés, me pjesémarrjen e:

= Lindita  MILO (LATI) Kryetar

= Servete GRUDA Zv/Kryetar
= Kogo BROKA Anétar

= Jva ZAIMI Anétar

= Eduard YPI Anétar

Né mbledhjen e tij té datés 03.03.2015, shqyrtoi ¢éshtjen me:

Objekt: Pér disa rekomandimeve pér rritjen e konkurrencés né sektorin e

komunikimeve elektronike lidhur me brezin e frekuencave 1800 MHz
pér sistemet GSM/LTE/UMTS/WiMAX”

Baza ligjore: Ligji nr. 9121, daté 28.07.2003 “Pér mbrojtjen e konkurrencés”,(i

ndryshuar), nenet, 2 pika c), 24 pika d), 69 dhe 70.

Komisioni i Konkurrencés pas shqyrtimit té ankesave té paragitura nga ndérmarrja “Plus
Communication” SH.A mbi tenderin me objekt: “Dhénia e té drejtave té pérdorimit né brezin
e frekuencave 1800 MHz pér sistemet GSM/LTE/UMTS/WIMAX”,

1.

2.

VEREN SE:

Autoriteti i Konkurrencés né bazé té nenit 29/1 té Ligjit nr. 9121, daté 28.07.2003
“Pér mbrojtjen e konkurrencés”, (i ndryshuar), ka maré né shgyrtim ankesat e
paragitura nga ndérmarrja “Plus Communication” SH.A mbi tenderin me objekt:
“Dhénia e té drejtave té pérdorimit né brezin e frekuencave 1800 MHz pér sistemet
GSM/LTE/UMTS/WIiMAX”.

Autoriteti i Konkurrencés ka administruar informacionin e ardhur me ané té:
shkresave té “Plus Communication” me nr. 155 prot, dt. 13.02.2015, si dhe nr. 196
prot, dt. 20.02.2015, drejtuar nga kjo e fundit njékohésisht edhe: Ministrit pér
Inovacionin dhe Administratén Publike, AKEP-it, si dhe Kryetarit t¢ Komisionit té
Ekonomisé dhe Financave, lidhur me tenderin me objekt: “Dhénia e té drejtave té
pérdorimit né brezin e  frekuencave 1800 MHz  pér  sistemet
GSM/LTE/UMTS/WiIMAX”.

Ndermarrja “Plus Communication” pretendon se: Kushtet e pércaktuara né
dokumentet e tenderit me objekt: “Dhénia e té drejtave té pérdorimit né brezin e

frekuencave 1800 MHz pér sistemet GSM/LTE/UMTS/WIMAX”, pérbéjné
pengesé/barrieré pér hyrjen e operatoréve té vegjél né njé treg pérkatés si gjenerata
4G.

. Sipas ankimuesit “duke gené se spektri i frekuencave né kété brez éshté njé burim
natyror i kufizuar, pamundésia e ofrimit té kétij spektri tek té gjithé operatorét, pér
shkak té ményrés sé organizimit té kétij procesi, éshté njé barrieré hyrése teknike dhe
administrative”.

Ndermarrja “Plus Communication” pretendon se “kushtet e vendosura favorizojné
vetém operatorét me pozité dominuese dhe fuqgi financiare duke u dhéné atyre
mundésiné té marrin té gjithé resurset natyrore té tenderuara, té cilat jané burim i
fundém frekuencash, duke 1éné operatorét e vegjél si Plus pa mundésiné teknike pér té
ofruar shérbime 4G dhe rrjedhimisht duke Iéné pajtimtarét e kétyre operatoréve pa
mundésing teknike pér té pérdorur shérbime 4G. Kjo pérbén pengesé hyrése
ekonomike pér operatorét e vegjél né kété treg”.

Nga ankesa “mosdhénia e aksesit té barabarté dhe pa diskriminim pér ¢do operator,
shkel parimet bazé té dhénies sé spektrit, sipas legjislacionit té BE dhe praktikave mé
té mira Europiane, té cilat kané né themel té tyre promovimin e njé tregu konkurrent
dhe shmangien e pérgéndrimeve té pabazuara té pronésisé sé spektrit”.

Pér sa mé lart Plus kérkon:

1) Ndérmarrjen e masave té menjéhershme pér anulimin e tenderit me objekt:
“Dhénia e té drejtave té pérdorimit né brezin e frekuencave 1800 MHz pér
sistemet GSM/LTE/UMTS/WiMAX?”;

2) Rihapjen e procedurés sé tenderit me kushte té ndryshme, me géllim mbrojtjen e
interesit publik dhe konkurrencés né treg, pér dhénien e aksesit té barabarté dhe
mosdiskriminimin e té gjithé operatroréve né frekuencat e tenderuara.

Baza ligjore dhe procedura e dhénies sé autorizimeve individuale pér pérdorimin
e frekuencave

. Sipas Ligjit nr. 9918, daté 19.05.2008 “Pér komunikimet elektronike né Republikén e
Shqipérisé”, té ndryshuar (Kreu VII “Spektri i frekuencave”) spektri i frekuencave
éshté burim natyror i fundmé. Pér njé pérdorim té frytshém dhe efektiv té tyre, AKEP
jep autorizime individuale pér pérdorimin e frekuencave, bazuar né parimin e
objektivitetit, transparencés, proporcionalitetit e mosdiskriminimit.

Kur AKEP, né referencé té nenit 68 té Ligjit nr. 9918, daté 19.5.2008 “Pér
komunikimet elektronike né Republikén e Shqipérisé”, arrin né pérfundimin se
kérkesat pér caktim té frekuencave né njé brez jané mé té médha se frekuencat
disponibél pér t’u caktuar né kété brez, atéheré pér dhénien e sé drejtés pér pérdorimin
e kétij brezi frekuencash AKEP zbaton procedurat e tenderit publik, né pérputhje me
“Rregullat e zhvillimit té tenderit publik pér dhénien e sé drejtés sé pérdorimit té
frekuencave”, miratuar me VKM nr. 1252, daté 10.9.2008 “Pér miratimin e rregullave
té zhvillimit té tenderit publik, pér dhénien e sé drejtés sé pérdorimit té frekuencave”
(té ndryshuar), legjislacionin né fugi pér prokurimet publike, Ligjit nr.9918, daté
19.5.2008 “Pér komunikimet elektronike né Republikén e Shqipérisé” dhe Planin
Kombétar té Frekuencave. Procedura duhet té jeté objektive, transparente,
jodiskriminuese dhe proporcionale.



10.

11.

12.

Né bazé té nenit 5 pika 10 dhe nenit 68, pika 7, té Ligjit nr.9918, daté 19.5.2008 “Pér
komunikimet elektronike né Republikén e Shqipérisé”, éshté kompetencé e Ministrit
té Shtetit pér Inovacionin dhe Administratén Publike (Ministri) té miratojé kufizimet e
mundshme pér dhénien e frekuencave dhe procedurat pérkatése té tenderimit pér
dhénien e tyre, bazuar né propozimet e AKEP-it.

Referuar Ligjit 9918, AKEP, pasi ka zhvilluar konsultimin publik ka béré miratimin
pérfundimtar té késhillimit publik “Mbi pérdorimin e brezave té frekuencave GSM
900/1800 dhe propozimit pér Ministrin pér vazhdimin e procedurés pér dhénien né
pérdorim té  frekuencave nga brezi 1800 MHz  pér  sistemet
GSM/LTE/UMTS/WIMAX” (miratuar me VKD té AKEP nr.2495, daté 14.08.2014).

Né vazhdim té procedurave, pas marrjes sé miratimit té Ministrit té Shtetit pér
Inovacionin dhe Administratén Publike mbi numrin e autorizimeve individuale,
kriterin e vlerésimit, cmimin minimal pér dhénien e tyre dhe procedurén e prokurimit,
AKEP ka filluar procedurén e konkurrimit publik me ané t¢ VKD nr.2527, daté
12.11.2014 “Pér miratimin e dokumentit té tenderit publik me proceduré té hapur me
objekt: “Dhénia e té drejtave té pérdorimit né brezin e frekuencave 1800 MHz pér
sistemet GSM/LTE/UMTS/WiMAX?” dhe njoftimin pér tender publik”.

Ndérmarrja “Plus Communication” SH.A i éshté drejtuar AKEP me njé kérkesé pér
sgarim mbi tenderin me objekt: “Dhénia e té drejtave té pérdorimit né brezin e
frekuencave 1800 MHz pér sistemet GSM/LTE/UMTS/WIMAX?”. Né pérgjigje té
késaj kérkese AKEP i éshté drejtuar Plus me sqarimet pérkatése (Shkresat e AKEP:
nr. 423/2 prot, dt. 17.02.2015 *“Pérgjigje kérkesés pér sqarim pércjellé me shkresén nr.
154 prot, dt. 13.02.2015” dhe nr. 423/7 prot, dt. 18.02.2015) ku shprehet se:
dokumenti i tenderit nuk vendos asnjé kufizim pér té béré t¢ mundur ngushtimin e
hapésirave té pjesémarrjes né tender, pasi éshté i bazuar né aktet ligjore pérkatése.

AKEP me Vendimin nr.2540, daté 28.02.2015 “Pér shqyrtimin e kérkesés ankimore té
Plus Communication SH.A. “Pér anullimin e tenderit me objekt "Dhénia e té drejtave
té  pérdorimit né brezin e frekuencave 1800 MHz pér sistemet
GSM/LTE/UMTS/WIMAX" té miratuar me Vendimin e AKEP Nr.2527, daté
12.11.2014, si té pabazuar né ligj dhe rihapjen e procedurés sé tenderit bazuar né
legjislacionin né fuqi””, ka vendour rrézimin e kérkesés ankimore té Plus
Communication.

Né kété vendim AKEP, pasi ka shqyrtuar pretendimet e Plus, ka konstatuar se:
Parashikimet ligjore pér pércaktimin e procedurés dhe hapat e njépasnjéshém jané
ndjekur térésisht dhe brenda afateve ligjore; Né asnjé dokument AKEP nuk éshté
shprehur se ky spektér éshté i destinuar vetém pér katér operatorét pérdorues aktual té
tij. Procedura ka parashikuar edhe pjesémarrje né garé té interesuar té tjeré vendas dhe
té huaj; interesi pér kété brez varet shumé edhe né shfrytézimin aktual té spektrit té
dhéné né pérdorim operatoréve. Plus, bazuar né té dhénat e raportuara e pérdor shumé
pak ose aspak spektrin e alokuar né brezin 1800 MHz; spektri éshté njé burim i
fundém dhe si i tillé ka edhe njé vleré ekonomike té caktuar e cila &shté njé element
bazé né vlerésimin e tij.

. Kushtet e vendosura né dokumentet e tenderit

Sipas dokumenteve té tenderit publik, miratuar me VKD té AKEP nr. Nr.2527, daté
12.11.2014, procedura e tenderit publik “Proceduré e hapur” me objekt: “Dhénia e té
drejtave té pérdorimit né brezin e frekuencave 1800 MHz pér sistemet

GSM/LTE/UMTS/WIMAX?”, zhvillohet pér té dhéné 6 (gjashté) Autorizime né brezat
e frekuencave pérkatése pér pérdorim né té gjithé territorin e Republikés sé
Shqipérisé.

Autorizimi individual do té jeté i vlefshém pér njé periudhé 15 (pesémbédhjeté)
vjecare, me mundési rinovimi né fund té pérfundimit té periudhés sé vlefshmérisé.

Njé ofertuesi i jepet mundésia qé té& marré deri né 4 (katér) té drejta pérdorimi né total,
né pérfundim té vlerésimit, nga 6 (gjashté) té drejta pérdorimi gé jané gjithsej.

Kriter vlerésimi éshté “Cmimi i ofertés”, e cila do té vlerésohet nga 0 - 100 piké.
Oferta e vlerésuar me mé pak se 60 piké skualifikohet.

Cmimi minimal i pranueshém pér ofertuesit, pér secilén nga té drejtat e pérdorimit
éshté 3.100.000 (tre milion e njéqgind mijé) Euro. Ofertat me ¢mim mé té vogél se
¢mimi minimal i caktuar skualifikohen.

Vlerésimi i ofertave do te jete i pérshkallézuar, me disa raunde vlerésimi. Numri i
maksimal i raundeve te vlerésimit do te jete 5. Ky numér éshté subjekt i
ndryshueshém (nga 1 deri ne 5) ne varési te numrit te ofertave fituese pér ¢do raund.

AKEP, shpall fitues né ¢do raund vlerésimi, ofertuesit me ofertén e vlefshme gé kane
grumbulluar numrin mé té larté té pikéve sipas renditjes pér até raund. Numri i
fituesve nuk e kalon numrin e té drejtave té pérdorimit.

Né tender kané té drejté t€ marrin pjesé té gjithé ofertuesit té cilét plotésojné kriteret
dhe kérkesat e pércaktuara né dokumentet e tenderit.

Vlerésimi ligjor

Duke gene se spektri i frekuencave éshté burim natyror i fundmé, pér njé pérdorim té
frytshém dhe efektiv té tyre AKEP, si organi rregullator pérkatés, jep autorizime
individuale pér pérdorimin e tyre, bazuar né parimin e objektivitetit, transparencés,
proporcionalitetit e mosdiskriminimit.

Kur AKEP arrin né pérfundimin se kérkesat pér caktim té frekuencave né njé brez
jané mé té médha se frekuencat disponibél pér t’u caktuar né kété brez, atéheré pér
dhénien e sé drejtés pér pérdorimin e kétij brezi frekuencash AKEP zbaton procedurat
e tenderit publik, né pérputhje me “Rregullat e zhvillimit té tenderit publik pér
dhénien e sé drejtés sé pérdorimit té frekuencave”, miratuar me VKM nr. 1252, daté
10.9.2008 “Pér miratimin e rregullave té zhvillimit té tenderit publik, pér dnhénien e sé
drejtés sé pérdorimit té frekuencave” (té ndryshuar), legjislacionin né fuqi pér
prokurimet publike, Ligjit nr.9918, daté 19.5.2008 “Pér komunikimet elektronike né
Republikén e Shqipérisé” dhe Planin Kombétar té Frekuencave. Procedura duhet té
jeté objektive, transparente, jodiskriminuese dhe proporcionale.

Kriteri ekonomik i ¢mimit minimal mund té pérbéjé barrieré financiare pér hyrésit e
rinj né treg dhe pér kété arsye rekomandohet vendosja e té 4 operatoréve té licensuar
né kushte té barabarta dhe njé ndarje e frekuencave mbi parimet e mosdiskrimimit,
trasparencés dhe trajtimit té barabarté té operatoréve né treg.

Bazuar né nenin 69 dhe 70 té Ligjit nr. 9121, daté 28.07.2003 “Pér mbrojtjen e
konkurrencés”, (i ndryshuar), dhénia e sé drejtés sé pérdorimit né brezin e

frekuencave 1800 MHz pér sistemet GSM/LTE/UMTS/WIMAX duhet t'u
mundésohet té gjithé operatoréve celularé duke i vendosur ata né kushte té barabarta
konkurrence né treg.

PER KETO ARSYE

Né bazé té nenit 24, shkronja d) dhe nenit 70, té Ligjit nr. 9121, daté 28.07.2003 “Pér
mbrojtjen e konkurrencés” me propozim te Sekretariatit:

VENDOSI:
1. T’i rekomandojé Autoritetit t¢ Komunikimeve Elektronike dhe Postare gé t’u
mundésohet té gjithé operatoréve celularé e drejta e pérdorimit né brezin e

frekuencave 1800 MHz pér sistemet GSM/LTE/UMTS/WIMAX, duke i
vendosur ata né kushte té barabarta konkurrence né treg.

Ky vendim hyn né fugi menjéheré.

KOMISIONI | KONKURRENCES

Servete GRUDA Kogco BROKA lva ZAJMI Eduard YPI
( ) ( ) ( ) ( )
Zv/Kryetar Anétar Anétar Anétar

Lindita MILO (LATI)

KRYETAR



